CIRI-CIRI AJARAN SESAT
Berikut beberapa contoh ciri atau tanda ajaran sesat.

MENDAPAT ‘WAHYU’ DENGAN CARA MENURUN

Guru atau pengikut mengaku mendapat wahyu
daripada Allah atau sumber tidak dilihat atau tidak
diketahui, antaranya dengan cara:

® Mendengar suara ghaib
® Dirasuk

PERCAYA PADA MAKSUD TERSIRAT
DALAM AL-QURAN

Sebarang kepercayaan pada maksud tersirat dalam
surah atau huruf yang terkandung dalam Al-Quran
adalah salah, atau fasid, dan tidak diterima dalam Islam.
Sebagai contoh, ajaran al-Batiniyah yang muncul sekitar
276 Hijrah berkata semua yang ditunjukkan secara
ketara dalam agama juga mempunyai maksud tersirat
dan menganggap mereka yang hanya melihat maksud
ketara sebagai jahil. Ajaran ini palsu dan perlu ditolak.

MENUKAR HUKUM AGAMA
Ubah amalan keagamaan tanpa bukti kukuh

® Menggugur atau menggantikan amalan wajib seperti
solat, puasa dan menunaikan haji tanpa sebab sah

Mengubah undang-undang agama, seperti

® Mengamalkan nikah batin - nikah tanpa wali, saksi,
akad rasmi dan hantaran kahwin. Biasanya, tiada had
bilangan isteri yang boleh dinikahi.

® Mengaku solat lengkap hanya dengan menjatuhkan
niat, tanpa melaksanakan solat

® Menambah amalan, seperti upacara mandi yang diwajibkan

AMALAN RUQYAH MENCURIGAKAN

Ruqgyah yang diamalkan dengan cara membaca ayat
Al-Quran dan berzikir disokong dalam agama dan
dikenali sebagai ruqyah syariah.

Ini berbeza daripada amalan yang bercanggah dengan
prinsip Islam, seperti

® Pengubat yang menyentuh orang bukan mahram
tanpa sebab yang dibenarkan

® Pengubat berdua-duaan dengan jantina lain yang
bukan mahram

® Penggunaan darah atau bahan lain
yang dianggap kotor, serta pembacaan y \

mantera atau jampi serapah ‘ '

Sumber: MUIS GRAFIK BERITA HARIAN



